
 

1 

 

Na osnovu čl. 9,10 i 11, Zakona o udruženjima i fondacijama 
Republike Srpske  ("Službeni glasnik Republike Srpske" br. 52/2001),  
Osnivačka skupština Udrženja za zaštitu voda istočne Hercegovine 
"Vrelo", Trebinje, na sjednici održanoj dana 22.10.2009. godine 
donosi: 
 
 

STATUT 
 

UDRUŽENJA ZA ZAŠTITU VODA ISTOČNE 
HERCEGOVINE „VRELO“  

 
 
 

I OPŠTE ODREDBE 
 

Član 1. 
 
Ovim Statutom se utvrđuju naziv udruženja, ciljevi udruženja, 
unutašnja organizacija, djelokrug rada i odgovornost članstva, položaj 
i prava članova, unutrašnji odnosi te način rada i druga pitanja 
značajna za rad Udruženja. 
 

Član 2. 
 
Udruženje nosi naziv „Vrelo“. 
 
Član 3. 
 
Udruženje za zaštitu voda istočne Hercegovine „Vrelo“ (u daljnjem 
tekstu: Udruženje) ima sjedište u Trebinju, Stari grad 154. 
Udruženje djeluje na području istočne Hercegovine i obuhvata 
područje sliva rijeke Trebišnjice. 
Udruženje je organizovano kao nevladina, nepolitička i neprofitna 
organizacija. 

 
Član 4. 

Pečat Udruženja okruglog je oblika, prečnika 30 milimetara, a uz 
njegov unutrašnji rub ispisan je latinicom naziv: Udruženje za zaštitu 
voda istočne Hercegovine "Vrelo" Trebinje 
U sredini pečata stoji velikim slovima ispisan ćirilicom  naziv „VRELO“ 
 

Član 5. 
 

Udruženje ima svojstvo pravne osobe i autonomna je u ostvarivanju 
svojih ciljeva, zadataka, obaveza i prava, koji su utvrđeni ovim 
Statutom i drugim zakonskim aktima. 
 
 

Član 6. 
 

Udruženje obavlja poslove na ostvarivanju prava i dužnosti utvrđenih 
ovim Statutom i odlukama donijetim na temelju Statuta.  
Rad Udruženja je javan. Organi Udruženja o svom radu i odlukama 
izvještavaju članstvo i javnost putem Skupštine i drugih skupova ili 
javnog saopštavanja. 
Skupština Udruženja i njezini organi javno sastavljaju i donose odluke 
o prihodima, raspodjeli sredstava i finansijskom poslovanju 
Udruženja. 
 

Član 7. 
 

Javnost se može isključiti u slučaju kada se raspravlja i odlučuje o 
pitanjima koja su odlukom Skupštine ili Predsjednika udruženja 
određena kao poslovna tajna. 
Poslovna tajnom smatraju se posebno idejni projekti iz djelatnosti 
"Vrela", kao i ostali dokumenti koja tijela "Vrela" proglase poslovnom 
tajnom. 
Dokumenti i podaci koji su utvrđeni kao poslovna tajna mogu se 
saopštavati javnosti kada to odobri Skupština ili Predsjednik 
udruženja ako je on odredio za određene dokumente ili podatke da 
su poslovna tajna. 

II CILJEVI I DJELATNOSTI UDRUŽENJA 
 

Član 8. 
 

Članovi Udruženja se udružuju u svrhu rada na prekograničnoj 
saradnji važnih subjekata Bosne i Hercegovine, Republike Hrvatske i 
Republike Crne Gore, koji mogu doprinijeti održivom razvoju rijeke 
Trebišnjice njenog sliva, očuvanju njene biološke raznolikosti, 
efikasnom upravljanju vodama, zaštiti prirode i čovjekove okoline te 
očuvanju kulturnog nasljeđa, tradicionalnih i istorijskih posebnosti pod 
uslovima određenim ovim Statutom, uvažavajući pritom pojam sliva 
rijeke Trebišnjice kao jedinstveno geografsko područje koje obuhvaća 
područje Bosne i Hercegovine, Republike Crne Gore i Republike 
Hrvatske.  
 

Član 9. 
 
Djelatnosti Udruženja su: 
- uspostavljanje veza i saradnje nevladinih udruženja, tijela lokalne i 
područne uprave i samouprave, državnih institucija, pravnih osoba, 
aktivista i drugih subjekata sa svrhom postizanja ciljeva Udruženja, 
- saradnja sa učesnicima iz tač.1 ovog člana, a koji djeluju na 
područuju Republika Crne Gore i Hrvatske, a sve radi rješavanja 
prekograničnih problema, 
- provođenje aktivnosti koje vode efikasnom upravljanju vodama        
( zaštita voda, zaštita od voda i korištenje voda ), 
- provođenje aktivnosti vezanih za upravljanje otpadom, 
- edukacija članstva i javnosti o smjernicama održivog razvoja na 
području sliva rijeke Trebišnjice, 
- planiranje, izrada i provođenje projekata na području sliva rijeke 
Trebišnjice, vezanih za održivi razvoj, zaštitu prirode i čovjekove 
okoline, potrebu očuvanja pejsaža, posebnosti flore i faune te 
jedinstvenost prirodnog okruženja,  
- organizovanje javnih predavanja, radionica te stručnih seminara o 
održivom razvoju na području sliva rijeke Trebišnjice, 
- unapređivanje rada među članovima na razvoju međuljudskih 
odnosa, saradnja sa sličnim udruženjima te višim institucijama u 
zemlji i inostranstvu u cilju napretka Udruženja i članstva. 

III ČLANSTVO U UDRUŽENJU 

 
Član 10. 

 
Članovi Udruženja mogu biti sve pravne i fizičke osobe koje mogu 
doprinijeti ciljevima Udruženja i koji zadovoljavaju uslove određene 
ovim Statutom i zakonom.  
Građani i pravne osobe dobrovoljno stupaju u Udruženje i po svojoj 
volji i odlukama Skupštine prestaju biti članovi. 
 

Član 11. 
 
Članovi mogu biti redovni, počasni i pomažući. 
Redovni članovi radno sudjeluju u radu Udruženja. 
Počasni članovi su oni koje je Skupština proglasila zbog njihovih 
naročitih zasluga za Udruženje, te su se oni saglasili da budu počasni 
članovi. 
Pomažući članovi mogu biti fizičke ili pravne osobe, koje se bave 
srodnim djelatnostima, ali oni nemaju pravo glasa na Skupštini. 
Odluku o prijemu u redovno i pomažuće članstvo donosi Skupština. 
 

Član 12. 
 
Uslovi za pristupanje Udruženju su: 
- pismena ili usmena molba, 
- slaganje sa ciljevima i smjernicama Udruženja iznesenim u Statutu i 
drugim opštim aktima Udruženja, 
- odluka Skupštine kojom se prihvaća za člana podnositelj zahtjeva 
za članstvom. 
 

Član 13. 
 
Prava člana Udruženja su: 
- pravo na ravnopravnost s drugim članovima Udruženja u pravima i 
obavezama, u skladu sa Statutom i drugim opštim aktima Udruženja, 
- pravo biti biran i birati u organe Udruženja, 
- pravo na rad i sudjelovanje u radu u Udruženju u skladu sa 
potrebama i aktima Udruženja, 
- pravo na informisanost o djelovanju Udruženja, 

Član 14. 

 
Dužnosti člana Udruženja su: 
- pridržavanje odredbi Statuta i drugih akata i odluka Organa 
Udruženja, 
- ispunjavanje svih svojih obaveza prema Udruženju, 
- čuvanje i promovisanje ugleda Udruženja. 
 

Član 15. 
 
Članstvo u Udruženju prestaje: 
- dobrovoljnim istupanjem iz Udruženja, 
- isključenjem, 
- smrću, 
- prestankom pravne osobe ukoliko je ona član Udruženja. 
Člana se može isključiti ako svojim postupcima  
- šteti ugledu ili radu "Vrela", 
- krši odredbe Stauta. 
O isključenju člana odlučuje Upravni odbor na vlastitu ili inicijativu 
Skupštine. 
Skupština također može isključiti člana većinom glasova svih 
redovnih članova Skupštine. 
 
 

IV  ORGANI UDRUŽENJA 
 

Član 16. 
 
Udruženjem neposredno upravlja Skupština i posredno putem drugih 
organa, kako je određeno ovim Statutom. 
 

Član 17. 
 
Organi Udruženja su: 
- Skupština, 
- Predsjednik Udruženja, 
- Sekretar Udruženja 
- Upravni odbor, 

S k u p š t i n a 
 

Član 18. 
 
Skupština je najviši organ upravljanja i čine je svi poslovno sposobni 
članovi Udruženja. Ona može biti redovna ili vanredna.Na osnivačkoj 
Skupštini bira se predsjed Skupštine većinom prisutnih članova i on 
vodi sjednice. Predsjednik skupštine bira se na 2 godine. 
 

Član 19. 
 
Redovna skupština se održava svake godine, a vanredna prema 
potrebi. Skupštinu saziva predsjednik Skupštine, a u slučaju njegove 
spriječenosti, osoba koja ga zamjenjuje. 
Sjednice Skupštine može sazvati i natpolovična većina redovnih 
članova Udruženja. Ako natpolovična većina zatraži od predsjednika 
Udruženja ili osobe koja ga zamjenjuje da se sazove Skupština, pa 
se Skupština ne sazove u roku od 30 dana, Skupštinu ima pravo 
sazvati po isteku roka predlagatelj sazivanja Skupštine. 

 
Poziv za Skupštinu se dostavlja u pismenom ili elektronskom obliku 
najmanje 5 dana prije održavanja iste, a ako to nije moguće, onda se 
o pozivu član može obavijestiti putem telekomunikacijonih uređaja. 

 
Član 20. 

 
Skupština Udruženja ima slijedeći djelokrug rada i nadležnosti: 
- donosi Statut Udruženja, njegove izmjene i dopune te druge opšte 
akte Udruženja, 
- imenuje jednu ili više fizičkih osoba za zastupanje Udruženja, 
- usvaja program rada, financijski plan i završni račun, 
- prihvaća izvještaj o radu Upravnog odbora i Predsjednika kada ih 
oni podnose, 
- utvrđuje politiku rada i razvoj Udruženja, 
- daje obavezna tumačenja Statuta i drugih opštih akata, 
- rješava molbe i žalbe upućene Skupštini, 
- daje razrješnice svojim Organima, 
- odlučuje o imenovanju počasnih članova Udruženja, 

- obavlja i druge poslove, koji su joj stavljeni u nadležnost ovim 
Statutom ili drugim opštim aktima, 
- donosi odluku o pripajanju, razdvajanju i transformaciji Udruženja 
- donosi odluku o prestanku rada Udruženja kao i o imovini Udruženja 
u slučaju prestanka rada 
Molbe, žalbe i prijedlozi, koji se upućuju Skupštini, moraju se dati u 
pismenom obliku najmanje 7 dana prije početka održavanja 
Skupštine. 
 

Član 21. 
 
Skupština može raditi ako je prisutno više od polovine redovnih 
članova Skupštine. 
Skupštini član može prisustvovati i putem telekomunikacijonih 
uređaja. 
Skupština odlučuje većinom glasova prisutnih članova Skupštine. 
 

 
Član 22. 

 
Odluke Skupštine su obavezujuće za sve Organe i članove 
Udruženja. 
 

Član 23. 
 

Prijedlog za izmjenu i dopunu Statuta može podnijeti polovina 
ukupnog broja članova  Skupštine ili Upravni odbor. Takav prijedlog 
se smatra usvojenim ako je za njega glasalo dvije trećine ukupnog 
broja članova Skupštine. 
Prijedlozi se moraju dati u pismenom obliku. 
 
 
P r e d s j e d n i k  U d r u ž e nj a  i  S e k r e t a r 
 

Član 24. 
 

Predsjednik Udruženja se brine da rad Udruženja bude u skladu s 
interesima članstva i u okviru propisa. Predsjednik se brine o 
izvršavanju odluka Organa Udruženja, zastupa Udruženje te 
potpisuje opšte i pojedinačne akte. 

Predsjednika Udruženja bira i razrješuje Skupština većinom ukupnog 
broja redovnih članova. 
Prijedlog za razrješenje Predsjednika Udruženja može dati Upravni 
odbor i najmanje trećina članova Skupštine. 
Ukoliko sam Predsjednik zatraži razrješenje, pa Skupština takvu 
odluku natpolovičnom većinom ne podrži, a Predsjednik Udruženja i 
dalje ostane pri zahtjevu na istoj sjednici Skupštine da ga se razriješi, 
smatrat će se da je njegovim ponovljenim zahtjev prestao njegov 
mandat, s tim da je obvezan vršiti dužnost do imenovanja novog 
Predsjednika Udruženja, a najdulje mjesec dana od završetka 
Skupštine na kojoj je ponovio svoj zahtjev za razrješenjem. 
Predsjednik Udruženja podnosi Skupštini jednom godišnje Izvještaj o 
radu za proteklo izvještajno razdoblje. 

 
Član 25. 

 
Sekretar Udruženja bira se i razrješuje na način kao i Predsjednik 
Udruženja. 
 
 
 

Član 26. 
 
Mandati Predsjednika i Sekretara Udruženja traju 4 godine. 
 

Član 27. 
 
Sekretar Udruženja je zadužen za obavljanje administrativnih poslova 
te pomaže Predsjedniku  u radu.  
Sekretar se brine  o finansijskom poslovanju  za koje je zadužen te za 
to odgovara organima Udruženja. 
 
U p r a v n i  o d b o r 
 

Član 28. 
 
Udruženje ima Upravni odbor  koji se sastoji od 5 članova koje bira 
Skupština natpolovičnom većinom svih redovnih članova. 
Članovi Upravnog odbora se imenuju na 4 godine. 

Predsjednik Udruženja je i predsjednik Upravnog odbora, a Sekretar 
je potpredsjednik Upravnog odbora. 
Razrješenje člana Upravnog odbora mogu zatražiti 3 člana Upravnog 
odbora ili većina svih članova Skupštine 

 
Član 29. 

 
Upravni odbor: 
1) priprema sjednice Skupštine; 
2) priprema i predlaže nacrt izmjena statuta i drugih akata koje donosi 
Skupština; 
3) provodi politiku, zaključke i druge odluke koje je donijela 
Skupština; 
4) upravlja imovinom Udruženja; 
5) podnosi godišnja ili periodična izvješća o svom radu Skupštini na 
usvajanje; 
6) donosi Poslovnik o radu Upravnog odbora 
7) vrši druge poslove određene statutom. 
 
 
 
 

Član 30. 
 
Upravni odbor donosi pravovaljane odluke većinom prisutnih članova 
Upravnog odbora ukoliko je sjednici odbora prisutna natpolovična 
većina članova Upravnog odbora. 
 
 
 

Član 31. 
 
 

V PRIHODI  I IMOVINA UDRUŽENJA 
 
Prihodi Udruženja su: 

1) dobrovoljni prilozi i pokloni fizičkih i pravnih osoba; 
2) sredstva dodjeljenja iz budžeta; 
3) prihodi od kamata, dividendi, dobiti od kapitala, honorara i sličnih 

izvora pasivnih prihoda; 
4) prihodi stečeni obavljanjem privredne djelatnosti; 
5) drugi prihodi stečeni, sukladno zakonu i statutu. 

 
Član 32. 

 
Ostvareni prihodi služe za pokriće troškova poslovanja Udruženja i 
ostvarivanju ciljeva Udruženja. Sva finansijska dokumentacija 
ovjerava se od strane Predsjednika Udruženja. 

 
VI  STATUSNE ODREDBE 

 
Član 33. 

 
U slučaju prestanka rada Udruženja preostala imovina Udruženja se 
prenosi odlukom Skupštine na drugo udruženje ili udruženja koja 
imaju slične ciljeve i koja djeluju na području istočne Hercegovine tj. 
sliva rijeke Trebišnjice. 

 
Član 34. 

 
Udruženje prestaje s radom u slučajevima predviđenim zakonom. 
U slučaju prestanka rada na osnovu odluke Skupštine, ista donosi 
odluku o prestanku djelovanja Udruženja dvotrećinskom većinom 
glasova od ukupnog broja članova Skupštine Udruženja. 
 

Član 35. 
 
Ovaj Statut usvojen je na Osnivačkoj skupštini Udruženja održanoj 
22. oktobra 2009. godine u Trebinju i stupa na snagu danom 
donošenja. 
 
 
 

Predsjednik Udruženja: 
                                                                         

                                                                              Zdravko Mrkonja 
            

         


